
VEILINGS

’N Regterhandskoen van 
Michael Jackson, die 
koning van pop, word 

volgende week deur Julien’s 
Auctions op sy rock ’n’ roll-vei-
ling in New York verkoop.

Jackson het dié handskoen ty-
dens die Triumph-toer in 1981 
gedra.

Die veilingshuis verwag dat 
dit vir tussen $100 000 en $200 000 
gaan verkoop. Dit maak deel uit 
van ’n versameling van Jackson 
se oordadige verhoogkostuums, 
ontwerpersbaadjies en hoede 
wat op die veiling beskikbaar 
gaan wees. 

’n Oordadige fluweelbaadjie, 
wat ontwerp is deur Dennis 
Tompkins en Michael Bush, 
gaan na raming vir tot $20 000 
verkoop. Jackson het die baadjie 
in 1997 op sy vriendin Elizabeth 
Taylor se 65ste verjaardagparty-
tjie in Los Angeles gedra en later 

H&H Classics in Engeland verkoop 
’n presiese kopie van ’n geliefde 
1946-Gilera Saturno Competizione 
op 2 November op ’n veiling.

Dié fiets is met die grootste sorg 
deur Ettore Villa, ’n voormalige Gi-

Die presiese kopie van ’n geliefde 
1946-Gilera Saturno Competizione, 
wat in Engeland opgeveil gaan word. 

Foto: H&H CLASSICS

lera-ondersteuner, aanmekaargesit. 
Dit is in 1992 deur ’n bekende ver-
samelaar aangeskaf en in 2006 deur 
Tim Jackson, die huidige verkoper, 
aangekoop. Hy het dit in 2007 om-
vattend opgegradeer sodat hy daar-
mee aan motorfietswedrenne kon 
deelneem. By die Goodwood Revi-
val in 2010 het hy sesde geëindig en 
in 2014 sewende.

Al die oorspronklike onderdele 
word by die veiling ingesluit.

Mark Bryan, H&H Classics se 
motorfietsspesialis, sê die tipe mo-
torfiets is uiters skaars en kom sel-
de na die mark toe. Hy verwag dat 
dit groot belangstelling gaan lok.

Die motorfiets het ’n voorvei-
lingsberaming van tussen £11 000 
en £13 000.

Presiese kopie van ysterperd te kry

PVA nooi bieërs uit om aanbiedings te doen vir 
die toerusting van ’n nis-plastiek-spuit­-
vormingsonderneming. Aanbiedings sluit Dins-
dag om 12:00. 

Park Village Auctions (PVA) nooi bieërs uit 
om aanbiedings te doen vir die toerusting van 
’n nis-plastiek-spuitvormingsonderneming 
wat in bekleding en profilering spesialiseer.

Die toerusting word afsonderlik of as ’n ge-
kombineerde lot van die hand gesit en aan-
biedings sluit Dinsdag om 12:00. Die toerus-
ting kan vandag van 12:00 tot 15:00 besigtig 
word te Firestonestraat 11 in Vanderbijlpark. 

Onder die bates tel ’n 200 kg per uur-pasti-
leermasjien, ’n poeier-freesmasjien, ’n bosse-
leerder, ’n Allwood-bandskuurder en ’n ny-
werheidswaterkoeltoring, model ICT1250.

Verder is daar ook ’n Mitsubishi FD20-die-
selvurkhyser.

Voornemende kopers moet kennis neem dat 
die finansiële instelling wat die verkoper is 
die reg voorbehou om nie die hoogste aanbie-
ding of enige ander aanbieding te aanvaar 
nie. 

Die bepalings en voorwaardes en ’n ge­-
detailleerde koperspak is beskikbaar by 
www.parkvillageauctions.co.za. Bel Andrew 
Dix-Peek by 082 778 6001 vir meer inligting.

Aanbiedings kan ingedien word by PVA se 
hoofkantoor: Eenheid 10, Ferndale Mews-
Noord, Oaklaan, Fern­dale, Randburg.  

Toerusting te koop 
van nisplastiekfirma

Die bromponie is in sy oor-
spronklike ongerestoureerde toe-
stand en het selfs die oorspronklike 
Rome-nommerplaat. Dit gaan na 
verwagting vir tussen £2 000 en 
£3 000 verkoop. Dit is nooit vir pad-
gebruik geregistreer nie en slegs by 
Kastner se plattelandse huis, Run-
nymede House in Old Windsor in 
Berkshire, gebruik.

Die 1976-Piaggo Vespa 125 TS word 
op 2 November in Engeland opgeveil. 

’n Klassieke Italiaanse bromponie 
waarop die Hollywoodse hartebre-
ker Marlon Brando rondgerits het, 
word op 2 November deur H&H 
Classics by sy veiling by die Natio-
nal Motorcy-
cle-museum in 
Engeland ver-
koop.

Die 1976-
Piaggo Vespa 
125 TS is in 
Rome deur die 
rolprentver-
vaardiger El­-
liot Kastner 
aangekoop en 
daarna na Engeland toe geneem. 
Kastner was die vervaardiger van 
lokettreffers soos Where Eagles 
Dare, Missouri Breaks, waarin 
Brando gespeel het, en Angel Heart.

Brando het die bromponie vir 
pretritte geneem tydens sy gereelde 
kuiers by Kastner.

Bie op Brando-bromponie

Marlon Brando

Die uitrusting van fluweel wat Michael Jackson in 1997 op Elizabeth Taylor se 65ste verjaardagpartytjie in 
Los Angeles gedra het, en ook later by die 50ste rolprentfees in Cannes, gaan verwagting vir tot $20 000 
opgeveil word. In die middel is die koning van pop se regterhandskoen, wat hy tydens die Triumph-toer in 
1981 gedra het. Regs is sy pasgemaakte wit ruimtepak met rooi skouerbelegsels.  Foto’s: JULIEN’S AUCTIONS

by die 50ste rolprentfees in Can-
nes. ’n Pasgemaakte wit ruimte-
pak met rooi skouerbelegsels, 
wat hy tydens sy 1992-Dange-
rous-toer aangehad het, kan tot 
$8 000 haal.

Die artikels is deel van 700 lot-
te memorabilia van die invloed-
rykste musiekkunstenaars ter 
wêreld, onder wie Kurt Cobain, 
Elvis Presley, The Beatles, Ma-
donna, Queen, Bob Dylan, Jimi 
Hendrix, Eric Clapton en Bruce 
Springsteen.

Hoogtepunte sluit in ­die ko-
ning van rock en roll, Elvis Pres-
ley, se Fender- elektriese kitaar, 
wat vir tot $80 000 kan verkoop. 
Die legendariese sanger se gelief-
de goudkleurige 1974-Mercedes-
Benz 450 SL-koepee is ook be-
skikbaar. Dit kan tot $200 000 
haal. Sy 1976-Harley-Davidson 
XLH Sportster maak ook ’n draai 
op die veilingsvloer en gaan teen 
’n geraamde $100 000 verkoop. 

’n Swart-en-wit foto van The 
Beatles wat in 1962 deur Astrid 
Kirchherr geneem is en deur el-
ke lid van die groep onderteken 
is, kan vir tot $7 000 verkoop. 

Die veiling word op 25 en 
26 Oktober by die Hard Rock Ca-
fe in New York gehou.    

Dok op vir koning van 
pop se handskoen 
Artikels van 
ook Elvis, 
ander te kry 


